
Hivuliqtiuyuq Aariak Quyagiyait Mittimatalikmiutat Nagliguhuktumik 

Angunahuat Qilalugaqnik 
 
IQALUIT, Nunavut (March 23, 2009) – Inuknut niripkailirmata muktaaqmik 
unnuktumi Tallimiutmi, Nunavut Hivuliqtiuyuq Eva Aariak Avatilirinirmutlu 
Ministangat Daniel Shewchuk quyagiyait Mittimatalikmiutat angunahuaqmata tahapkuat 
hikkutihimayut qilalukkat  ukiumi 2008mi. 
 
“Quviahukpiaqtunnga Mittimatalikmiutat aturamitku Inuit Inuuqatigiiknikkun Ukpiriyait, 
piyangit angiyumik angunahuat tunirhaikmatalu niqinik muktaaq tamainnut 
Nunavunmiutanut,” uqaqtuq Hivuliqtiuyuq Aariak. “Quanaqqutit akhuuqpiaqhutit 
havakkavit, ihumagigiyat munariyatillu nunamut, huratjanut avatiptiknullu. Akuniraaluk 
itqaumagiyauniaqtutit quyagiyauniaqtutillu Nunavunmiutanit.” 
 
Ministauyuq Shewchuk angiqatigiyaa, “Quviattaktunnga quvaihuutitiyatkalu inuit 
Mittimatalikmiutat akhuuqhutik havakmata angunahuaqhutik hikkutihimayut qilalukkat. 
Tuhaayugaluuyugut huratjanut hirnaaqtiinit piqaqtukhaugaluaruuq akhuurahuaqlutik 
hikkutiiqnahuaqtakharaluangit qilalukkat, atuqlutik Inuinait ilihimayanginnik 
angunahuarnikkut qilalukkat nagliknarhilluarmat pittaaqmallu. Taimailiunngitkupta 
pilimaitaraluaqqut Nunavummiut qilalukkat tuqupkaiginnarumitkik hikkutipkaigumitkik 
ipipkailugit.” 
 
“Tamarmik Mittimatalikmiutat nakuuyumik niqiqaliqtut,” uqaqtuq Maligaliuqtinga 
(MLA) Tununiqmut James Arvaluk. “Mittimatalikmiutat tuniyauyukhaq uuminnga 
ilitariyaunirmik naalakkamitkut inirniriit akhutlu havakpiarmata alapaarnaqpiaqtumi 
taaqmilu. Una angunahuarniq naunaipkaitjutigiyaatigut ihariahimmaarutauyuq 
piqaqtukhaq nunalinngni napatjutikhanginnik, umiat kiharvikhaqarvikhanganik 
niqiliqivikhamikniklu.” 
 
Hivuliqtiuyuq Aariak Ministauyurlu Shewchuk tuniyuk naunaitkutamik 
nivinngarhimayukhaq, pitqutigivlugit Nunavut Kavamanga, ilauyunullu Mittimatalik 
Angunahuaqtiit Katimayiingit munarigamitku angunahuarniq.  
 
Hivuliqtiuyuq Aariak, Ministauyuq Shewchuk Ministauyurlu Peter Taptuna, 
Maligaliuqtiuyurlu Arvaluklu, Mittimatalikmiitpaktut aulapkaigiamikni 
quviahuutikhaanik Nunavuutim 10nik tikitjutigiyangit. Mittimatalikmiutat niripkaiyut 
niqainnaqnik hukkiyaarhutiklu.  
 
Nunavunmi Nunataarutit Angirutin ittuq tatjalu huli ittuq Kaanataup angitqiyauyuq 
nunataarutingit angirutit. July 9, 1993mi, tamna angirut atuqtauliqtuq, maligannguqhuni 
Kaanatamut. Pipkaitjutigiyaa nunavunmut Nunavut Kavamanganullu April 1, 1999mi. 

